
A. KOOR SKM
B. HATA PANGARADEON DI MINGGU
“Shalom..! Horas..!
Andorang so tamulai marhadaulaton marsaor dohot Debata, tapangke ma tingki sangombas martangiang di bagasan rohanta be. Martangiang ma hita…”
(Dung didok Paragenda Amen.., diuduti ma marhadaulaton.)
C. PARMINGGUON
I. MARENDE BE. No. 4 : 1 – 2	“SAI PUJI DEBATA”	BL.148
· Sai puji Debata dibaen asi rohaNa Huhut tongtong basa di nasa tinompaNa Ria ma hita be mamuji Debata
Ai sesa do nuaeng dosanta i dibaen
[Jongjong]
· Disuru Debata AnakNa Jesus Kristus Jadi mansai arga do hita on ditobus Diporsan Jesus i dosanta sasude
Asa mudarNa i paias hita be.
II. VOTUM – INTROITUS – TANGIANG (A.V.A.1 – D.IV.15)
III. MARENDE BE. No. 121: 3	“JESUS RAJA NI HURIA”	BL.97
· Sai palua ma ruasMu, sian nasa haholomon, sian roha daging pe. Ho sambing ma ale Tuhan, las ni roha ni punguan
Na jumujung goarMi, na jumujung goarMi

IV. PATIK : Patik I + Lapatanna
(Tatangihon ma Patik ni Debata di Minggu sadari on i ma Patik I + Lapatanna)
Patik Parjolo
Ahu do Jahowa Debatam, ninna Debatanta. Ndang jadi marangkup Ahu bahenonmu Debatam.
Dia do lapatan ni i?
On do: Ingkon umbiar rohanta jala humolong jala umpos mida Debata asa mida nasa na adong.
I do sahatna. Antong, rap mangido gogo ma hita sian Tuhan Debata!

P+ R: Ale Tuhan Debata! Sai pargogoi ma hami mangulahon na hombar tu PatikMi. Amen.

V. MARENDE BE. No. 424: 2, 4	“SOARA NI TONDI”	BL.284
· Marunduk ni roha topoti sude, Pambaenmu na torbang, jengkelmu sude, Pasahat tu Jesus sandok dirimi.
Sai tong pasunggulhon pangkophopNa i
[Jongjong]
· Tarsor ho mardosa, manurut lomom, Tung unang datdati, sai alo langkam. Dompakkon Tuhanmu, Pargogo do i, Manesa, pamalum sude dosami.
VI. TANGIANG MANOPOTI DOSA (B.7 – C.7)
VII. MARENDE BE. No. 149: 2 “HO TONGTONG IHUTHONONKU”	BL.182
· Tung di dia jumpang ahu, Tuhan sada songon Ho Na manogunogu ahu, tu na sonang songon Ho?
Naung ditaon Ho hamatean, lao humophop tondingki Asa masuk au manean, tohap na sumurung i.
VIII. EPISTEL: Kolose 1: 24 – 29	(Responsoria)
P : Tatangihon ma Hata ni Debata Epistel di Minggu sadari on, tarsurat di Kolose 1: 24 – 29.
Las do rohangku nuaeng di angka haporsuhonku na humongkop hamu, jala marhite sian dagingku hugoki na hurang dope di angka na tinaon ni Kristus, humongkop dagingna, i ma huria i.
R : Naung gabe parhalado ni i do ahu, hombar tu pangaradotion ni Debata, na pinasahatna tu ahu, i ma na manggohi hata ni Debata nang di hamu.
P : I ma hahomion, na buni najolo sian mula ni mulana, marsundutsundut; alai nuaeng dipapatar do tu angka na badiana.
R : Ai tu nasida do naeng pabotohonon ni Debata surung ni hamuliaon ni hahomion on, di tongatonga ni angka parbegu; i ma: Kristus di bagasan hamu, sihorhon pangkirimon di hasangapon.

P : Ibana do hubaritahon hami; hupaingot jala huajari hami nasa jolma di nasa habisuhon, laho pajongjong ganup jolma rimpas di bagasan Kristus.
R : I do huhalojahon mardongan parungkilon, marguru tu hagogoonna, na gogo situtu mangkorhon di bagasan ahu
P : Ido sahatna. Martua do angka na tumangihon hata ni Debata jala na umpeopsa.
R : Amen.
IX. MARENDE BE. No. 247: 3 – 4 “SAI HEHE MA HAMUNA, HAMU PARANGAN” BL.159
· Ndang jadi haposanmu, gogom sandiri, da Ai tung na so hasea, do i di Debata
Sai naeng basahononNa, di ho sinjatami
Ai ndang tarbaen so talu, musuna baenon ni.
[Jongjong]
· Manaon ma ho satongkin, di paraloan i Tibu do i marujung, dibaen Tuhanta i Dung i partumpalanna, ma ho di surgo i
DonganNa ho manggomgom, harajaonNa i.

X. MANGHATINDANGHON HAPORSEAON
P : Tahatindanghonma haporseaonta i, songon na hinatindanghon ni donganta sahaporseaon di sandok portibi on.
Rap ma hita mandok!
P+R : Ahu porsea di Debata Jahowa……	[Hundul]

XI. KOOR : Punguan Ina Hanna, PS. Immanuel
XII. TINGTING
XIII. KOOR : Punguan Ina

XIV. MARENDE BE. No. 128: 1 – 5 “DITANDA DEBATANTA”	BL.162
(Papungu Pelean Ia dohot Ib)
· Ditanda Debatanta na di Ibana i
Na metmet nang na balga di nasa bangso i Ndang mago loasonNa nang sada sian i Ditogu do sudena tu hasonangan i
Ditogu do sudena tu hasonangan i
[instrument musik]

· Ditanda do nasida dibaen porsea do Nasida di hataNa, naung tu nasida ro I do hangoluanNa, i do guruNa i
Laos i do sinjatana mangalo dosa i Laos i do sinjatana mangalo dosa i
[instrument musik]

· Ditanda do nasida dibaen mangkirim di Na pinarbagahonNa, tongtong rohana i Sai saut do bahenonNa sude hataNa i
I do sitiopanna ro di ajalna i I do sitiopanna ro di ajalna i
[instrument musik]

· Ditanda do nasida dibaen holong sude Rohana di Ibana, nang di donganna pe
Ai i do na mandasdas nasida sai tongtong Asa tung dipatolhas patikNa i sintong Asa tung dipatolhas patikNa i sintong
[instrument musik]
· Sai songon i ditanda Tuhanta jolma i Na mangoloi hataNa di nasa bangso i Haporseaon i do partinandaan i
Padohot pangkirimon nang haholongon i Padohot pangkirimon nang haholongon i.
[instrument musik]

XV. JAMITA,	Jeremia 17: 12 – 18
XVI. MARENDE BE. No. 581: 1 – 3 “SANGAP DI JAHOWA”	BL.581
(Papungu Pelean II)
· Sangap di jahowa na sun timbul i, Balga ni holongNa ndang tarasam i Dilehon AnakNa na sasada i, Manobus hita jolma pardosa i
Puji ma Debata ale manisia, Las roham las roham somba ma Debata Dapothon Jahowa na sun timbul i, Marhite AnakNa Tuhan Jesus i
[instrument musik]
· Tung so hasuhatan do basaNa i, Marhite AnakNa ni lehonna i. MudarNa durus do di hau silang i, Rara pe dosanta ias dibaen i.
Puji ma Debata ale manisia, Las roham las roham somba ma Debata Dapothon Jahowa na sun timbul i, Marhite AnakNa Tuhan Jesus i
[instrument musik]
· Balga situtu pambaenMi Debata. Tung so hasuhatan holong ni rohaM. Tu jolma pardosa asi do rohaM, Di ungkap Ho dalan lao tu banuaM. Puji ma Debata ale manisia, Las roham las roham somba ma Debata Dapothon Jahowa na sun timbul i, Marhite AnakNa Tuhan Jesus i
[instrument musik]
D. PANUTUP
[image: ]TANGIANG PELEAN – ALE AMANAMI PASUPASU – AMEN AMEN AMEN

